
 

 

 
 

Pou Piblikasyon Imedya: 10/01/2018  GOUVÈNÈ ANDREW M. CUOMO 
 

  
 

GOUVÈNÈ CUOMO MANDE MOUN NEW YORK POU YO PREPARE POU GWO 
LAPLI AK INONDASYON POTANSYÈL WIKENN SA A  

  
Tanperati K ap Cho Ak Lapli Ki Tounen Glas Tap Ka Provoke Inondasyon, 

Espesyalman Inondasyon ki Lye Ak Blokaj Glas Toupre Rivyè ak Sous  
  

Nou Atann Kondisyon Wout ki Glise Pandan Trafik Jedi Maten  
  
  
Gouvènè Andrew M. Cuomo te mande jodi a pou moun New York pran prekosyon kont 
inondasyon potansyèl kòm konsekans tanperati ki pi cho ak lapli ki tounen glas yo atann 
nan tout eta a Jedi ak Vandredi. Nèj ki fonn ak lapli ap lakoz anpil rivyè ak sous monte, 
sa a ap potansyèlman kraze kouch glas ki lakoz blokaj glas ak inondasyon lokalize ak 
wout ki kouvri ak dlo, espesyalman nan zòn ki ba yo ak nan zòn iben ak zòn ki pa gen 
bon drenaj.  
  
Yo atann lapli ki tounen glas ap fè tranzisyon pou nèj pandan wikenn lan ap koze 
kondisyon danjre pou kondwi, espesyalman nan sifas san tretman ak posiblite pou 
blakawout ki epapiye ak izole. Yo te pibliye Avètisman Inondayson pou tout rejyon Lwès 
New York eksepte konte Allegany jiska byen ta nan vandredi swa epi yo atann pou 
Sèvis Nasyonal Meteyo (National Weather Service) bay piblikasyon plis kontwòl tan an, 
avètisman ak avi pita nan semèn lan. Enskri pou Alèt NY (NY Alerts) 
https://users.nyalert.gov pou jwenn alèt imedya sou avètisman inondasyon ak gwo 
tanpèt. 
  
“Chanjman sa a nan tanperati a ki pa abityèl ka danjre nan moman sa a nan ane a, 
paske glas sou wout ak woutdlo ap fonn, epi pou nou ka asire sekirite rezidan ak 
vwayajè yo, mwen te òdone resous eta a pou yo rete prè davans pou kèlkeswa bagay 
Madam Lanati pote ba nou”, Gouvènè Cuomo te deklare. “M’ap mande tout moun 
New York pou yo rete branche sou rapò tanperati lokal yo epi prepare pou inondasyon 
potansyèl ki ka vini kòm rezilta tanperati cho ak lapli glase yo atann pandan wikenn lan.”  
 
Preparasyon Ajans Leta yo  
 
Divizyon Sekirite Teritwa ak Sèvis pou Ijans (Division of Homeland Security and 
Emergency Services)  
Divizyon Sekirite Teritwa ak Sèvis pou Ijans prè pou yo reponn a demann pou asistans 
avèk resous k ap soti nan estokaj rezèv li yo, ki gen ladan 766 dèlko, 259 poto limyè, 

1,283 ponp, 10 aparèy pou ranpli sak sab, plis pase 1,042,451 sak sab, plis pase 
46,700 repa ki tou prepare, prèske 70,000 boutèy ak 348,000 kanèt dlo, prèske 9,000 
kabann pòtatif, apeprè 12,000 dra ak zòrye, plis pase 4,000 flach, 960 baryè sikilasyon, 
594 baril sikilasyon, ak plis pase 6,800 pye baraj aqua dam.  
 
Otorite Thruway (Thruway Authority)  
Otorite Thruway a gen plis pase 667 sipèvizè ak operatè ki prè pou deplwaye 245 gwo 
chas nèj, 113 chas nèj mwayen ak 11 charyo remòkè ak 54 chajè toupatou atravè eta a 
ak plis pase 100,000 tòn sèl pou wout yo ki disponib sou plas. Yo itilize Pano pou Mesaj 
Varyab, Anons Radyo sou Otowout la (Highway Advisory Radio) ak rezo sosyal yo pou 
avèti otomobilis yo sou kondisyon move tan pandan yo sou otowout Thruway yo. Anplis, 
anplwaye Otorite Otowout (Thruway Authority) te deja ap retire nèj sou liy ijans yo ak liy 
nan mitan yo, epi tou y’ap netwaye drenaj bò sistèm li pou diminye potansyèl pou 
inondasyon wout.  
  
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon pandan 
yo sou wout. Otomobilis yo ka enskri tou pou yo resevwa imèl TRANSalert k ap bay 
dènye enfòmasyon sou kondisyon sikilasyon sou Thruway a isit la. Pou tout dènye 
enfòmasyon yo an tan reyèl, otomobilis yo ka suiv nou sou Twitter nan 
@ThruwayTraffic oswa lè yo vizite www.thruway.ny.gov pou yo wè yon kat anime k ap 
montre kondisyon sikilasyon an sou otowout Thruway, ansanm avèk lòt wout Eta New 
York yo.  
  
Li enpòtan pou chofè sou tout wout konnen chas-nèj woule nan vitès jiska 56 kilomèt — 
sa ki nan anpil ka pi ba pase limit vitès ki endike a — pou yo ka asire sèl yo simen an 
rete nan vwa otomobil yo epi pa dispèse andeyò wout la. Kote ki pi pa gen danje pou 
chofè yo se dèyè chas-nèj yo kote wout la klè ak sale.  
  
Depatman Transpò (Department of Transportation, DOT)  
Depatman Transpò Eta New York lan pare pou reponn avèk plis pase 1,548 gwo 
kamyon chari/baskil, 201 kamyon chari/baskil mwayen, 328 kamyon chajè, 40 
kamyon/kamyon chajè ki gen ekipe ak souflez nèj, 50 charyo remòkaj, 20 nivelez ak 14 
kamyon ranmasaj ki gen chas nèj. DOT gen plis pase 316,000 tòn sèl wout ki disponib. 
DOT ap kontinye siveye previzyon metewo yo epi li rete pare pou transfere resous yo 
jan sa nesesè nan nenpòt zòn nan eta a ki antisipe kondisyon metewo konsiderab yo.  
  
Y’ap raple tout otomobilis pou yo rele 511 pou verifye 511NY, oubyen ale sou 
www.511ny.org avan yo vwayaje. Sèvis gratis sa pèmèt itilizatè yo tcheke kondisyon 
wout yo ak enfòmasyon sou transpò. Itilizatè mobil yo ka telechaje gratis aplikasyon 
mobil 511NY la apati iTunes oswa Google Play stores. Kounye a aplikasyon an ofri yon 
mòd Kondui (Drive), ki sonnen pou avèti moun k ap kondui sou yon wout si gen ensidan 
osinon konstriksyon. Itilizatè yo ka fikse yon destinasyon anvan yo kòmanse kondwi epi 
resevwa enfòmasyon pou jiska twa wout.  
  
Lapolis Eta New York  
Polis Eta New York (New York State Police) prepare pou li ajoute patwouy adisyonèl 
pou zòn ki afekte lè sa nesesè, epi y ap itilize tout veyikil 4X4 yo. Tout resous 

espesyalize yo, sa enkli avyon ak bato, pral prè pou sèn lan epi prè pou antre an 
aksyon.  
  
Pak, Rekreyasyon ak Prezèvasyon Istorik Eta New York (New York State Parks 
Recreation & Historic Preservation) 
Nan kad preparasyon pou move tan ivènal, Pak Eta New York yo mande lapolis ak 
anplwaye pak yo pou yo kontwole seryezman dènye mizajou meteyo ak efò pou 
prepare pou tanpèt. Pak Eta New York gen plis pase 950 resous ekipman ijans ki sou 
lanmen e ki pare pou deplwaman. Sa gen ladan chas nèj lejè ak mwayen, motonèj, 
machin 4x4, ATV, ak dèlko pòtab yo. Itilizatè pak yo dwe tcheke 
www.nysparks.com oswa rele biwo pak lokal yo pou yo jwenn dènye nouvèl konsènan 
lè fonksyònman pak yo, lè ouvèti ak fèmti yo.  
  
Depatman Konsèvasyon Anviwònmantal Eta New York  
Depatman Konsèvasyon Anviwònmantal Eta (Department of Environmental 
Conservation, DEC) ap itilize kat plenn inondasyon FEMA ak eksperyans pwofesyonèl 
pou idantifye zòn ki espoze a inondasyon, tankou riso ak sous dlo, kote nèj ap fonn epi 
kote lapli ka koze inondasyon kap fè dega. DEC pral siveye previzyon nivo sous yo ak 
mezi inondasyon nan riso, sous, ak rivyè yo pou evalye ris inondasyon epi reponn a 
inondasyon potansyèl ki tap aktive youn nan 106 Pwojè Kontwòl Inondasyon (Flood 
Control Projects) DEC ap jere epi opere nan tout Eta New York lan. DEC tou ap etidye 
kondisyon epi kowòdone ak ajans sè nan eta a pou antisipe, alète ak reponn a 
kèlkeswa kondisyon blokaj glas ak lòt ris inondasyon ki asosye. DEC tou ap siveye izin 
tretman dlo ize nan tout eta a, sa baze sou kondisyon ris ak anplwaye ki prè pou yo 
reponn a tout ijans inondasyon koze.  
  
Depatman Agrikilti ak Mache (Department of Agriculture and Markets, DAM) Eta 
New York  
Depatman Agrikilti ak Mache nan Eta a, DEC ak pwogram Cornel Pro-DAIRY ap voye 
alèt bay kiltivatè konsènan nesesite pou yo evite repann fimye nan antisipasyon pou nèj 
k ap fonn epi kondisyon presipitasyon. Pwotokòl alèt la enkli enfòmasyon sou pi bon 
pratik pou redwi ris kote fimye vini transmèt nan dlo yo pandan moman ekoulman ki wo, 
sa enkli ekzijans pou siveyans pou asire nivo eleman nitritif nan espas konsèvasyon 
ouvè pa depase kapasite yo pèmèt epi ka akomode ekoulman dlo tanpèt ki ogmante. 
Anplwaye DEC ak DAM ap disponib pou bay enfòmasyon pou ede agrikiltè yo pou 
aplike mezi sa yo.  
  
Nan Ka yon Dèvèsman Lwil  
  
Rezidan ki afekte pa yon inondasyon ki koze yon devèsman lwil nan kay ou tou pre l, yo 
dwe kontakte Asistans Telefonik DEC a (DEC’s Spill Hotline) immedyatman nan  
1-800-457-7362 pou rapòte devèsman sa. Si rezidan yo sispèk lwil ki devèse ap 
melanje ak dlo k’ap inonde kay yo, yo konseye yo pou yo pa ponpe dlo a soti ale nan 
lakou a. Lwil la ka gaye epi kontamine lòt kote, tankou pi ki tou pre, veso dlo ak kay.  
  
Si gen yon kouch lwil sou dlo nan yon sousòl, rezidan ka diminye kantite lwil ki gaye sou 
mi ak atè epi kantite lòt dega nan propriyete ou lè ou retire lwil la anvan w ponpe dlo a 
soti.  

http://www.nysparks.com/

• Pou yon kouch lwil mens, pad absòban ka sifi pou ranmase lwil la.  
• Pou yon kouch lwil pi epè, yon kamyom vakyòm ka nesesè pou ale lwil la 

nan dlo a.  

  
Devèsman lwil ka kontamine lè enteryè. Depatman Sante Eta (Department of Health) a 
disponib pou reponn kesyon nan 518-402-7810 oubyen 800-458-1158. Apre lè biwo ak 
pandan weekend, rele, 1-866-881-2809. Debri ki kontamine ak lwil oubyen materyèl ki 
kontamine ak lòt pwodwi petwolye dwe separe epi stoke nan zònn ki resevwa lè. Si yo 
stoke deyò, pil yo dwe kouvri pou anpeche dlo lapli kontamine sòl ak dlo ki tou pre. Tout 
devèsman chimik ouben lwil, tankou lwil ki soti nan tank chofaj kay, dwe rapòte bay 
DEC atravè Spill Hotline la. Pou plis enfomasyon sou etap pou minimize domaj epi fini 
netwayaj rapidman, vizite 
http://www.health.ny.gov/environmental/indoors/air/oil_spill_flood.htm.  
  
Lòt konsèy sekirite  
  
Men konsèy sekirite nan kad preparasyon pou inondasyon:  

• Chèche konnen wout ki gen mwens danje a pou soti lakay ou oubyen 
biznis ou, pou rive sou teren pi wo ki pa gen danje sizoka ou dwe kite nan 
prese.  

• Devlope epi pratike yon plan “kouri pou fanmi an” epi idantifye yon espas 
rankont si manm fanmi an vin separe.  

• Fè yon lis detaye – ansanm ak dokiman foto ak videyo ki ka genyen -- tout 
bagay ki gen valè tankou mèb, rad ak lòt byen pèsonèl. Kenbe lis la yon 
kote ki gen sekirite.  

• Fè rezèv stὸk ijans manje nan bwat, medikaman ak atik premye swen epi 
dlo potab. Stoke dlo potab nan veso pwòp ki byen fèmen  

• Planifye sa w ap fè ak bèt ou gen nan kay la  
• Kenbe sou lamen yon radyo pòtab, flash, batri anplis ak ekipman pou fè 

manje nan sitiyasyon ijans  
• Toujou gen gaz nan machin ou. Si kouran elektrik la koupe, stasyon 

gazolin ka pap ka bay gaz pandan plizyè jou. Kenbe yon ti pwovizyon nan 
kòf machin ou sizoka ta gen katastwòf  

• Jwenn konbyen pye pwopriyete w la ye anlè ak anba nivo inondasyon ki 
posib. Lè yo fè w konnen nivo inondasyon yo prevwa, ou ka wè si ou gen 
risk pou inonde  

• Kenbe materyèl tankou sak sab, playwoud, fèy plastik ak bwa sou lamen 
pou rezistans nan dlo nan sitiyasyon ijans  

• Verifye kouvèti asirans ou. Anjeneral polis asirans pwopriyetè kay pa 
kouvri dega inondasyon. Sèl asirans inondasyon ka pwoteje kay ou kont 
dega inondasyon. Ou kapab achte asirans inondasyon kèlkeswa kote ou 
rete, menm si se pa yon zòn inondasyon  

  
Pou w jwenn yon lis konplè kondisyon meteyo ak lide pou preparasyon anvan pandan 
ak apre yon inondasyon, ale nan sit entènèt Divizyon Sekirite Teritwa ak Sèvis pou Ijans 
yo sou www.dhses.ny.gov/oem/safety-info/flood/floodprepare.cfm.  
  
Planifye Davans Lè W ap Vwayaje  

tel:518-402-7810%5Ct_blank
http://www.health.ny.gov/environmental/indoors/air/oil_spill_flood.htm

Men ki konsèy Gouvènè Cuomo ofri tou pou sekirite moun k ap prepare pou vwayaje 
pandan sezon ivè an:  
  
Prepare machin ou kounye a pou asire w machin ou nan kondisyon pou l byen 
fonksyone lè w plis bezwen l. Fè yon mekanisyen tcheke bagay annaprè yo nan machin 
ou:  

• Batri  
• Waypè ak likid pou lave winshil machin  
• Antifriz  
• Sistèm alimaj  
• Tèmosta  
• Limyè  
• Sistèm echapman  
• Kliyotan pou detrès  
• Chofaj  
• Fren  
• Dejivrè  
• Nivo lwil  
• Enstale bon kawotchou nèj. Asire ke kawotchou yo gen ase semèl. Tout 

tanperati radyal yo jeneralman adekwat pou pifò kondisyon ivè. Ou ka vle 
tou gen yon pè chèn pou kawotchou nan machin ou pou lè gen gwo nèj.  

• Kenbe yon gratwa pou vit machin ak yon ti bale pou retire glas ak nèj epi 
kenbe tank gaz ou omwen amwatye pandan tout sezon ivè a.  

• Finalman, planifye vwayaj long yo ak anpil prekosyon. Koute rapò medya 
lokal yo oswa rele ajans sekirite piblik yo pou dènye enfòmasyon sou 
kondisyon wout yo.  

  
Prensipal kὸz lanmò ak blesi pandan tanpèt ivè se aksidan transpò.  
  
Anvan ou kondui:  

• Bay tèt ou plis tan pou rive kote ou prale a. Asire w ke machin ou gen 
materyèl dijans tankou lenn, yon pèl, flach ak pil anplis, rad cho anplis, 
yon pè chèn pou kawotchou, kab boustè pou batri, manje ki bay enèji 
rapid ak rad ki gen koulè klere pou sèvi kòm drapo detrès.  

• Kenbe tank gaz ou plen pou evite gazolin nan friz.  
• Si ou gen telefòn selilè oswa yon wὸki tὸki disponib pou w sèvi, kenbe 

batri a chaje epi kenbe l avè w tout lè wap vwayaje. Si w ta vin bloke, wap 
kapab rele pou mande èd, enfòme sekouris yo sou kote w ye.  

• Asire w ke yon moun konnen plan vwayaj ou.  
  
Pandan w ap kondui:  

• Toujou koresponn vitès ou selon kondisyon wout la epi selon tan.  
• Kite machin ou lwen glas ak lanèj - bon vizyon enpòtan pou kondui byen.  
• Planifye arè w yo epi kite plis distans ant machin yo.  
• Pa bliye, pil nèj yo ka maske timoun ki pi piti yo.  

